
Kirish. Mamlakatimizda keyingi yillarda keng koʻlamda iqtisodiy islohotlarning amalga 

oshirilishi natijasida bank tizimiga boʻlgan ishonch yanada mustahkamlanmoqda. Oʻzbekiston 

Respublikasi Prezidentining 2020 yil 12 maydagi PF-5992-sonli Farmoni bilan tasdiqlangan 

“2020-2025 yillarga moʻljallangan Oʻzbekiston Respublikasining bank tizimini isloh qilish 

strategiyasi”da tijorat banklarining kredit portfelini va bank risklarini boshqarishni 

takomillashtirish, davlat banklarini kompleks transformatsiya qilish vazifalarining 

qoʻyilganligi[1; B.1.] mamlakatda bank tizimiga boʻlgan ishonchni mustahkamlash dolzarb 

masala ekanligidan dalolat beradi. 

Soʻnggi yillarda respublikamiz tijorat banklarining kapitallashuv darajasini oshirish, 

aholining banklarga boʻlgan ishonchini yanada mustahkamlash, tijorat banklari likvidliligi, 

toʻlovga qobiliyatliligi va barqarorligini taʼminlash borasida ulkan ishlar amalga oshirilib 

kelinmoqda. 

Maʼlumki, aholining bank tizimiga ishonchi ortib borayotgani banklar faoliyati 

samaradorligining muhim koʻrsatkichlaridan biri hisoblanadi. 

Adabiyotlar tahlili va metodologiya. Tijorat banklari faoliyatining pirovard maqsadi 

olinayotgan foydani maksimallashtirishdan iborat boʻlib, ushbu maqsadga erishishda bank 

mijozlarining bank va bank xizmatlariga boʻlgan ishonchi juda muhim ahamiyat kasb etadi. 

Banklar mamlakat aholisi va xoʻjalik yurituvchi subyektlarning boʻsh pul mablagʻlarini 

jalb qiladi va kreditlar berish orqali iqtisodiyotning barcha tarmoqlarini zarur resurslar bilan 

taʼminlaydi. Tijorat banklarining resurs bazasida odatda bank tomonidan jalb qilingan 

depozitlar ulushi ustunlik qiladi.[6; B.5.] 

Bank sektoridagi eng muhim moliyaviy resurslardan biri bu jami depozit qiymatidir. 

Ushbu qiymatning yuqoriligi bank operatsiyalarini davom ettirish va banklarning 

ishonchliligini aniqlashning eng muhim omili sifatida baholanishi mumkin.[8; B.9.]  

Yaqin-yaqingacha koʻpgina banklar hashamatli binoni maʼqul koʻrar, bino qanchalik 

pardozlangan boʻlsa, shuncha koʻp mijozlar keladi deb hisoblanar edi. Bu toʻgʻri, lekin faqat VIP 

mijozlar — bank uchun muhim ahamiyatga ega mijozlar uchungina toʻgʻri. Agar bank ommaviy 

raqobat bozorida ishlayotgan boʻlsa, bank hashami ortiqchalik qiladi. 

Isteʼmolchi bankdan uchta oddiy va juda muhim amaliy narsani kutadi. Birinchisi — u 

kredit tashkiloti taklif qilayotgan mahsulotlarni ortiqcha kuch-gʻayrat sarflamasdan tushunib 

olishi kerak. Bu oʻrinda tushunarli axborot bukletisiz ish bitmaydi. Isteʼmolchiga kerakli 

ikkinchi narsa — oʻzi uchun foydali shartlarni tanlab olish imkoniyatidir. Isteʼmolchilar 

banklardan kutayotgan uchinchi narsa — bu yangi ijobiy samara keltiradigan mahsulotlar va 

xizmatlardir.  

Chet el manbalariga asoslangan tadqiqotlar[13] natijasida olingan soʻnggi 

maʼlumotlarga koʻra, gʻarbdagi ayrim banklarda qoʻldan boy berilgan mijozlarning oʻrta 

hisobda ¾ qismi xizmat koʻrsatish sifatining yomonligi va shuning oqibati oʻlaroq, bank 

xodimlariga qoʻyiladigan talablar yetarli darajada samarali boʻlmasligi yoki xodimlarning 

ularga rioya qilmasligi tufayli har 5 yilda oʻz mijozlarining 50 foizga yaqinidan mahrum boʻlib 

qolmoqda. Bunday vaziyat bank mavqeyi va imijiga hamda orttirgan obroʻ-eʼtiborigagina emas, 

balki shu bilan bir qatorda, uning moliyaviy ahvoli va toʻlov qobiliyatiga ham zarar yetkazadi. 

Chunki bank mavjud mijozlari bilan aloqani uzmaslikdan koʻra yangi mijoz jalb qilishga koʻproq 

xarajat qiladi. Tadqiqotlarga koʻra, bank mavjud mijozga sarflaydigan mablagʻiga nisbatan 

yangi mijozni jalb etishga 3-4 baravar koʻp mablagʻ va vaqt sarflaydi. Oʻz mijozlarini 

yoʻqotmaslik uchun tijorat banklari mijozlar talabini oʻrganib chiqishi kerak buladi.  

Mavzuni oʻrganish davomida umumiqtisodiy usullar bilan bir qatorda tizimli tahlil, 

umumlashtirish, abstrakt-mantiqiy fikrlash, statistik usullar, korrelyatsion-regression va 

empirik tahlil kabi usullaridan foydalanilgan. 

Muhokama. Bizning banklarimizda koʻpincha “moliyaviy maslahatchi” yoki “huquqiy 

maslahatchi” deb ataladigan operatsiya modeli (boʻlimi yoki xodimi) boʻlmaydi. Kredit 

tashkilotlarida u juda zarur, chunki ayniqsa mintaqalarda, tumanlarda mijozlarning koʻpchiligi 

yetarli moliyaviy – huquqiy madaniyatga ega emas. Mijozning ayniqsa, bank sohasida biror bir 

narsani tushunmasligi, ikkilanishligi oqibatida uning xarid qilishida voz kechishiga olib keladi. 

Odamlar aldanib qolishdan – bekorga vositachilik haqi toʻlash, bekorga vaqtini yoʻqotish, 

natijasi yaxshi — qoniqarli boʻlmasligidan va hokazolardan koʻproq qoʻrqadilar. Moliyaviy — 

huquqiy maslahatchi mijozning bunday shubhalarini yoʻqqa chiqarishi lozim. Bunda moliyaviy 

— huquqiy maslahatchi qanday boʻlish kerak degan savol tugʻiladi? Eng avvalo, u mijoz bilan 

muloqot qila olishi, kuchli moliyaviy – huquqiy bilim va koʻnikmaga ega boʻlishi kerak. Bizning 

fikrimizcha moliyaviy — huquqiy maslahatchining namunaviy portreti mana bunday boʻlishi 

mumkin: yoqimli, suhbati shirin, yaxshi niyatli, xush muomala “istarasi issiq” hamda kuchli 

moliyaviy – huquqiy bilim va koʻnikmaga ega boʻlgan 25-30 yoshlardagi yigit yoki qiz. Moliyaviy 

–huquqiy maslahatchining mijoz bilan munosabati juda muhim hisoblanadi. Mamlakatimiz 

birinchi Prezidenti oʻz maʼruzalarida mazkur masalaga alohida eʼtibor qaratib “Odamlarning 

bankka boʻlgan ishonchini oshirish, ularni ishonchli hamkor deb qarashga erishish uchun 

muntazam ish olib borish kerak”[13; B.1.] — deya taʼkidlab oʻtgan edilar. 

Natijalar. Banklarning yana bir muammosi shuki, ularda qulay xizmat koʻrsatish tizimi-

servis yoʻq yoki bitta xodimga vazifalarning imkoniyatdan ortiq yuklatilganligidir. Bu hol bir 

tomondan, mijozlarga xizmat koʻrsatish vaqti choʻzilib ketishiga olib keladi. Ikkinchi tomondan 

— asossiz xatarlarni zimmaga olishga sabab boʻladi. Bu xatarlar biror bir oddiy xato oqibatida 

ham kelib chiqishi mumkin. 

 

1-jadval 

Mijozlarning talablari[14] 

Bankdagi qo‘laylik hissi Vaqtdan muayyan 

foydalanish 

O‘z bankiga ishonish 

1. Ofis qulay 

joylashlanganligi 

1. E’tiborni mijozning 

muammolariga qaratish 

1. Bank haqida tushunarli va 

qo‘lay axborot olish 

2. Chiroyli inter’er va 

zamonaviy jihozlar (divan 

va stullar mavjudligi) 

2. Mijozning murojaatiga 

yoki e’tirozlariga darhol 

munosabat bildirish, mijozga 

tushunadigan tilda murojaat 

qilish 

2. Bankdagi qo‘lay amaliy 

muhit (alohida bo‘limlarning 

mavjud- ligi va ular eshigiga 

bo‘lim nomi yozib 

qo‘yilganligi) 

3. Xushmuomala bank 

xodimlari (mijozga ochiq 

yuz bilan “kulib” murojaat 

qilish) 

3. Tez-operativ xizmat 

ko‘rsatish (yani, mijoz ko‘p 

kutib qolmasin) 

3. Xodimlar bank xizmatlari 

bo‘yicha aniq ixtisoslashuvi 

O‘zbekiston tijorat banklarining resurslar tarkibida depozit mablag‘lari hisobidan 

shakllantirilayotgan mablag‘larning ulushi xalqaro bank amaliyotidagi banklarinikidan sezilarli 

darajada pastligidir. Odatda xalqaro bank amaliyotida ushbu ko‘rsatkich kamida 60-65 foizni 

tashkil etadi. Masalaning ikkinchi tomoniga e’tibor beradigan bo‘lsak, mamlakatimiz tijorat 

banklarining depozit mablag‘lari tarkibidagi asosiy ulush talab qilib olinguncha saqlanadigan 

depozit mablag‘lar hisobidan shakllanmoqda. 

 
1-rasm. Masofadan bank xizmatlarini ko’rsatuvchi tizimlardan 

foydalanuvchilarning soni[15; B.3.] 

 

4. Har bir mijozga alohida 

etibor (eng avvalo, mijoz 

nima istayotganligini bilish 

va unga mos xizmatni 

ko‘rsatish) 

4. Bank moslashuvchan 

grafik bo‘yicha ishlashi 

(qat’iy ish tartibi) hamda 

ovozli video ko‘zatuv 

kameralar 

4. Mijoz qaror qabul qilishi 

uchun variyantlar ko‘pligi 

(bank tomonidan 

ko‘rsatilayotgan 

xizmatlarning xilma-xilligi) 

5. Zarur atributlar 

yordamida: choy, kofe taklif 

qilish, matbuot va shu 

kabilar yordamida mijoz 

o‘zini «o‘z uyidagidek his 

qilishiga» imkon yaratish  

5. Bank ofisida odam ko‘p 

bo‘lmasligi – bank binosida 

barcha qo‘layliklarga ega 

“Tadbirkorlar xonasi”ning 

mavjudligi 

5. Xodimlar o‘ziga 

biriktirilgan vazifalarini 

yetarli darajada bilishi 

(bunda texnik-o‘qo‘v 

mashg‘ulotlarning ahamiyati 

juda katta) 

6. Bankda xorij 

amaliyotidagi servis 

texlogiyalarning mavjudligi 

6. Bank xodimlarining 

imtizomligi (xodimlarning o‘z 

vaqtida ishga kelishi va ish 

vaqtida doimo o‘z o‘rnida 

bo‘lishi) 

6. Bank xodimining bankdan 

tashqaridagi obrusi 

(xodimning bankdan 

tashqarida o‘zini tutishi, 

harakteri, muomilasi)  

Yuqoridagi rasmdan koʻrinib turibdiki, 2023 yilning 1-yanvar holatiga masofaviy bank 

xizmatlaridan foydalanuvchilar soni keskin koʻpaygan. Bu esa bank tizimiga boʻlgan 

ishonchning ortib borayotganidan darak beradi. 

Va nihoyat, banklarda mijozni jalb etadigan samarali tizim boʻlishi kerak. Masalan, biror 

yosh bankda isteʼmol kreditlarini joriy etishga qaror qilishdi. Shu bilan birga, bu ishni 

reklama xarajati minimal boʻlgan holda amalga oshirish kerak edi. Oʻylab koʻrib, muallaq 

stavkalik kredit yaratishga qaror qilindi. Aytaylik, mijoz 12 foizlik stavka boʻyicha kredit olish 

uchun bankka keladi. Agar u bank orqali boshqa operatsiyalarni amalga oshirsa yoki boshqa 

mijozni olib kelsa va bu mijoz ham operatsiyalar qilsa, dastlabki mijozga bonus ballari beriladi. 

Mijoz maʼlum miqdorda bonuslar toʻplagandan keyin, uning uchun foiz stavkasi 12 foizdan 6 

foizgacha kamaytiriladi. (fikrimcha bu usul mijozni jalb qilishda oddiy va kam xarajatli usul 

hisoblanadi). Shu bilan birga, bu tizimni shunday tashkil etish kerakki, bonuslarni toʻplash 

mijozga qiyin boʻlmasin. 

Koʻpgina, hatto taniqli tizimlarining xatosi shundaki, mijoz maqsadga erishish uchun 

koʻp vaqt va kuch sarflashga majbur (pirovardida mijoz hech qanday kreditsiz doʻkonga borib, 

oʻz puliga tovarni sotib olishni ham qulayroq, ham arzonroq deb hisoblaydi) boʻlishadi. 

Menimcha mijozlar bank mahsulotlarining sifatidan qay darajada qanoatlanganligini 

monitoring qilishi: tijorat bankida aholiga taqdim etilayotgan mahsulotlar va xizmatlar 

sifatining ichki monitoringini vaqti — vaqti bilan oʻtkazib turishi kerak — tijorat banki koʻplab 

mijozlardan soʻrovnoma orqali tadqiqot oʻtkazib turishi lozim deb oʻylayman. Bunday mustaqil 

tadqiqotlar natijalari asosida bank oʻzi bozorga olib chiqadigan bank mahsulotlari va xizmatlari 

xususida oʻz strategiyasini ishlab chiqish imkoniyatiga ega boʻladi.  

Xulosa. Tijorat banklari mijozlar ishonchini oshirish uchun menimcha qoʻyidagi ishlarni 

amalga oshirishi maqsadga muvofiq deb oʻylayman: 

• tijorat banki uchun mijozlari bilan uzoq muddatli munosabatlar oʻrnatishi, ularni 

shakllantirishi va qoʻllab- quvvatlashi foydali hisoblanadi. 

• mijozlarda banklarga nisbatan ishonch darajasining oʻzgarishi va mijozlarga 

xizmat koʻrsatishga qoʻyiladigan talablarning jiddiy yangilanishi. 

• tijorat banklari resurslarini shakllantirish, joylashtirish va ularni samarali 

boshqarish. 

Bunday ijobiy natijaga erishishda kelgusida qoʻyidagilarga eʼtibor qaratish maqsadga 

muvofiq deb uylayman: 

1. Banklarning iqtisodiy jihatdan baquvvat mijozlarni jalb qilish siyosatini yanada 

takomillashtirish orqali depozit mablagʻlari tarkibidagi talab qilib olinguncha saqlanadigan 

mablagʻlarni muddatli depozitlarga oʻtkazish lozim. Yaʼni, tijorat banklarining moliyaviy 

jihatdan barqaror va “uzun” mablagʻlarining salmogʻini oshirishga erishish zarur. Bunda 

yuridik shaxslar depozitlarining ahamiyati muhim hisoblanadi. Bu tadbirning amalga 

oshirilishi natijasida hozirgi kunda tijorat banklari amaliyotida salbiy holat sifatida uchrab 

turgan “resurslarning tanqisligi” va vakillik hisobvaraqlardagi ziddiyatli holatlarning oldi 

olinadi. 

2. Kreditlar ajratishda ularni uzoq muddatli boʻlishi davr talabi ekanligini hisobga 

olib, uzoq muddatli depozitlarni ragʻbatlantirish chora-tadbirlarini koʻrish. Bunda davlat 

tomonidan tijorat banklariga jalb qilingan depozitlar uchun soliq imtiyozlarining ahamiyati 

beqiyosdir. 

3. Tijorat banklarida omonat(ayniqsa, uzoq muddatli va jamgʻarma) turlarini 

koʻpaytirish, aholi qoʻlidagi vaqtincha boʻsh pul mablagʻlarini jalb qilish hamda aholini 

dividendlarini asosiy daromad manbai sifatida shakllantirish va qarashga oʻrgatish.  

4. Mamlakatimizda ikkilamchi qimmatli qogʻozlar bozorining yetarli darajada 

rivojlanmayotganligi tijorat banklarining oddiy va imtiyozli aksiyalarini ushbu bozorda doimiy 

oldi-sotdi obyektiga aylanishiga toʻsqinlik qilmoqda (tijorat banklari uchun ikkilamchi 

qimmatli qogʻozlar bozorida qatnashishda foydalilik darajasining pastligi). Ularning kapitali 

tarkibida emission daromadlarning vujudga kelish imkoniyatini bermayapti, aksiyalar bozor 

bahosining shakllanishiga iqtisodiy muhit yaratilmayapti. 

5. Tijorat banklari oʻz siyosatlarida aholi ishonchi va uni yanada takomillashtirish 

boʻyicha chora-tadbirlarini ishlab chiqish lozim. 

Tijorat banklari resurs bazasi barqarorligini taʼminlash uchun, birinchi navbatda, 

depozitlar yalpi hajmining kamida 75 foizini barqaror darajada barqaror depozitlar balansini 

taʼminlash; ikkinchidan, tijorat bankining umumiy resurs bazasida aholining muddatli 

depozitlari ulushining barqaror darajasini taʼminlash zarur.[9; B.6.] Aholi va xoʻjalik yurituvchi 

subyektlarning bank tizimiga boʻlgan ishonchini yanada oshirish uchun yaratilgan kafolatlar 

ularning banklardagi depozitlari, ayniqsa muddatli va jamgʻarma depozitlari hajmining yuqori 

surʼatlarda oʻsishiga yordam beradi. 

